
Beavdegirjji dárkkisteaddjit: 

Eallinfápmolávdegoddi    
 
Áigi 17.02.2022 dmu 16:15 - 16:45 
 
Báiki Elektrihkalaš čoahkkin, Teams-heivehus 
 
Gieđahallon áššit 
 
§ Bajilčála Siidu 
10 Čoahkkima lágalašvuohta ja mearridanváldi 3 
11 Beavdegirjedárkkisteaddjiid válljen 4 
12 Čoahkkima bargoortnega dohkkeheapmi 5 
13 Ealáhusdoaimma ruhtadoalu ja dili birra oanehaččat 6 
14 Máŋggagielatvuođaáššedovdi mearreáigásaš doaimma 

vuođđudeapmi 
7 

15 Mearreáigásaš máŋggagielatvuođaáššedovdi 
válljenproseassa johtuibidjan 

9 

16 Projeaktakoordináhtor ráhkadusnuppástusprojeavttaide 11 
17 Lahtuid ja várrelahtuid nammadeapmi 

ráhkadusnuppástusollisvuhtii laktáseaddji projeavttaid 
stivrenjoavkkuide 

14 

18 Áššit diehtun  15 
19 Eará áššit 16 
20 Ráhkadusnuppástusprojeavttaid projeaktabargiid 

rekryterenmeannudeapmi  
17 

Beavdegirjji dárkkisteaddjit: 

Oasseváldit 
 
 Namma Dmu Bargu Lassidieđut 
Mielde Konttinen Pirjo 16:15 - 16:45 Ságadoalli  
 Valle Petteri 16:15 - 16:45 Lahttu  
 Niittyvuopio Anni-Sofia 16:15 - 16:45 Lahttu  
 Vuolab Birit 16:15 - 16:45 Várrelahttu  
 Guttorm Väinö 16:15 - 16:45 Gielddaráđđehusa sd  
 Aikio Eeva-Maarit 16:15 - 16:45 Ovddidanhoavda, 

áššemeannudeaddji 
 

 Länsman Raimo 16:15 - 16:45 Beavdegirjedoalli  
 Uino Siiri  16:15 - 16:45 Teknihkalaš čálli  
 Jääskö Neeta  16:15 - 16:45 Tulka  
 
Eret Länsman Arvi Várreságadoalli  
 Rasmus Sebastian Lahttu  
 Pieski Maarit Kirsti Lahttu  
 Laiti Niila Lahttu  
 Lukkari Maritta Várrelahttu  
 Vartiainen Tomi Várrelahttu  
 Manninen Terttu Várrelahttu  
 Roivas Osmo Várrelahttu  
 Guttorm Rauna Várrelahttu  
 Koutonen Iivari Várrelahttu  
 Niittyvuopio-Valle  Laura Gielddaráđđehusa 

ovddasteaddji 
 

 Tieva-Niittyvuopio Vuokko Gielddahoavda  
 
 
Vuolláičállosat 
 
 Pirjo Konttinen Raimo Länsman 
 ságadoalli beavdegirjedoalli 
 
 
Gieđahallon áššit 
 

10 - 20 
 
 
Beavdegirjji dárkkisteapmi 
  21.2.2022 Utsjoki 

 
 
Birit Vuolab   Petteri Valle 
beavdegirjedárkkisteaddji beavdegirjedárkkisteaddji 

 
 
Beavdegirji lea dollojuvvon albmosis 
 

Gielddadállu, guovddášdoaimmahat 22.02.2022 09:00 
 
 
Minna Lukkari 
Almmuhantávvala dikšu 

Eallinfápmolávdegoddi § 10 17.02.2022 
 

Beavdegirjji dárkkisteaddjit: 

Čoahkkima lágalašvuohta ja mearridanváldi 
 
Eallflg § 10 

Evttohus: 
 
Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 
Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Eallinfápmolávdegoddi § 11 17.02.2022 
 

Beavdegirjji dárkkisteaddjit: 

Beavdegirjedárkkisteaddjiid válljen 
 
Eallflg § 11 

Evttohus: 
 
Válljet čoahkkimii guokte (2) beavdegirjedárkkisteaddji. 
 
Mearrádus: 
 
Beavdegirjedárkkisteaddjin válljejuvvuiga Birit Vuolab ja Petteri 
Valle. 

Eallinfápmolávdegoddi § 12 17.02.2022 
 

Beavdegirjji dárkkisteaddjit: 

Čoahkkima bargoortnega dohkkeheapmi 
 
Eallflg § 12 

Evttohus: 
 
Eallinfápmolávdegoddi dohkkeha áššiid gieđahallanortnega 
evttohuslisttu mielde. 
 
Mearrádus: 
 
Lasselistááššin gieđahallo ráhkadusnuppástusprojeavttaid 
projeaktabargiid rekryterenmeannudeapmi. 
 
Eallinfápmolávdegoddi dohkkehii gieđahallanortnega evttohuslisttu 
mielde. 

Eallinfápmolávdegoddi § 13 17.02.2022 
 

Beavdegirjji dárkkisteaddjit: 

Ealáhusdoaimma ruhtadoalu ja dili birra oanehaččat 
 
Eallflg § 13 

Ovddidan- ja ealáhushoavda muitala lávdegoddái oanehaččat 
ruhtadoalu ja dili birra. 
 
Evttohus: 
 
Ruhtadoallu ja dilli buktojuvvojit lávdegoddái diehtun. 
 
Mearrádus: 
 
Ruhtadoallu ja dilli buktojuvvojedje lávdegoddái diehtun. 

Eallinfápmolávdegoddi § 15 17.02.2022 
 

Beavdegirjji dárkkisteaddjit: 

Máŋggagielatvuođaáššedovdi mearreáigásaš doaimma vuođđudeapmi 
 
9/01.01/2022 
 
Eallflg § 14 

Gielddastivra lea dohkkehan jagi 2022 bušeahttagieđahallamis, 
17.12.2021 § 76, mearreruđa eallinfápmolávdegoddái sámi 
giellaguovddáža bissovažžan oažžuma várás. Bušeahtas 
mearreruhta lea várrejuvvon maid plánajagiide 2023-2024. 
Mearreruđa oaivilin lea dahkat vejolažžan giellaguovddáža fásta 
doaimma čakčamánus 2023 dan maŋŋá go giellaguovddáža 
vuođđudeami válmmaštalli Deanuleagis Sámástit -projeakta nohká. 
Mearreruđas lea várrehus bálkkáide 4 mánotbadjái siidogoluiguin. 
Bušeahta doaibmaplána mielde giellaguovddáža bissovažžan 
dahkama ovddidit maiddái projeaktadoaimma ja eará ruhtadeami 
bokte. 
 
Lávdegoddi galgá vuođđudit ođđa doaimmaid doaimma ordnema 
várás sihke válljet dasa bargiid: Hálddahusnjuolggadusa 27 § mielde 
eallinfápmolávdegoddi stivre ja ovddida iežas vuloš doaibmasuorggi 
ja vástida bálvalusaid boađuslaš ordnemis. Hálddahusnjuolggadusa 
42 § mielde gielddaráđđehus ja lávdegottit mearridit iežaset vuloš 
virgeolbmuid ja bargiid válljemis ja eretcealkimis.  
 
Giellaguovddáža vuođđudeapmi doarju gieldastrategiija árvvu ealli 
sámekultuvra, mainna oaivvildit earet eará sámegielat ja 
sámekulturvuđot bálvalusaid diđolaš ja aktiivvalaš ovddideami. 
Lassin giellaguovddáža vuođđudeapmi doarju čuovvovaš 
gieldastrategiija ulbmiliid: ovddidit máŋggagielatvuhtii ja ---
kultuvrralašvuhtii vuođđuduvvi bargosajiid ja fitnodatdoaimma 
šaddama, buorit máŋggagielat mánnábearrašiid bálvalusat, buoridit 
sámegielat bálvalusaid fálaldaga ee. lasihemiin sámegielat bargiid 
meari sihke doarjut bargiid máhtolašvuođa ovddideami.  
 
Ášši válmmaštallanmuttus lea ságastallon earet eará 
giellaguovddáža válmmaštallanbarggu bargi projeaktabargiid, 
gielddahoavdda ja stivrenjoavkku gaskkas. Lassin giellaguovddáža 
ja dan álgosaš doaibmamálle lea ovdanbukton 
eallinfápmolávdegottis, gielddaráđđehusa ja -váldostivrra 
čoahkkimiin.  
 
Gieldastrategiija ulbmiliid, bušeahta sihke válmmaštallanbarggu 
vuođul doaimma galggašii doarjut erenomážit gieldda sámegielat 
bálvalusaid ordnema, bargoveaga oahpásmahttima ja 
máhtolašvuođa sámegielat ja kultuvrra mieldásaš bálvalusaide 
laktásettiin, gieldda ovdduidgohcima sámegielat bálvalusaid oasil, 
sihke giellaguovddáža vuođđudeami álgomuttus. Doaimma namman 
evttohuvvo máŋggagielatvuođaáššedovdi, bargoáigin 
doaimmahatbargoáigi (GVBES) ja doaimma ollesbálkán lea 

Eallinfápmolávdegoddi § 15 17.02.2022 
 

Beavdegirjji dárkkisteaddjit: 

bálkááššeolmmoš meroštallan xxx euro, mii doallá sisttis 150 euro 
giellalasi.  
 
Máŋggagielatvuođaáššedovdi doaibmagovva 
- ovddida ja ordne giellaguovddáža doaimma ovttas 
 hálddahusgottiiguin ja projeavttaiguin  
- doaibmá gielddas áššedovdin gažaldagain, mat laktásit 

sámegillii ja giellaláhkii  (válmmaštallanbargu, 
cealkámušat, bargojoavkkut) 

- doarju hálddahusgottiid sámegielat bálvalusaid  
 ovddideamis  
- doarju hálddahusgottiid sámegielat bargoveaga 

rekryteremis ja ođđa bargiid oahpásmahttimis sámegillii 
ja kultuvrii sihke doaibmabirrasii 

- skuvle, oahpista ja rávve áššiin, mat laktásit sámegillii, 
sámi giellaláhkii ja máŋggagielatvuhtii  

- lea mielde oktasašbarggus sierra doaibmiiguin  
- ordne sámegiela oahpahusa ja vejolaččat oahpaha 

sámegiela bargiide  
- hoavddain sohppojuvvon eará barggut 
 
Gelbbolašvuođagáibádusat:  
- heivvolaš allaskuvladutkkus ja erenomáš buorre 

sámegiela njálmmálaš ja čálalaš máhttu  
- erenomáš buorre suomagiela njálmmálaš ja čálalaš 

máhttu 
 
 
 
Evttohus: 
 
- Eallinfápmolávdegoddi mearrida vuođđudit 

máŋggagielatvuođaáššedovdi mearreáigásaš doaimma 
áigodahkii 1.9.2022 – 31.12.2025. 

- Eallinfápmolávdegoddi mearrida 
máŋggagielatvuođaáššedovdi doaibmagova 
ovdanbuktinteavstta mielde.  

- Eallinfápmolávdegoddi mearrida 
máŋggagielatvuođaáššedovdi 
gelbbolašvuođagáibádusaid ovdanbuktinteavstta 
mielde. 

 
Mearrádus: 
 
Ságadoalli evttohii, ahte máŋggagielatvuođaáššedovdi 
doaibmagovvii lasihuvvo: - geahččala buvttadit stáhtahálddahusa 
bálvaleaddji materiála.  
 
Dohkkehuvvui evttohusa mielde oktan ságadoalli evttohan 
lasáhusain. 

Eallinfápmolávdegoddi § 15 17.02.2022 
 

Beavdegirjji dárkkisteaddjit: 

Mearreáigásaš máŋggagielatvuođaáššedovdi válljenproseassa johtuibidjan 
 
9/01.01/2022 
 
Eallflg § 15 

Hálddahusnjuolggadusa 42 § mielde gielddaráđđehus ja lávdegottit 
mearridit iežaset vuloš virgeolbmuid ja bargiid válljemis ja 
eretcealkimis. Jos paragráfas 14. Máŋggagielatvuođaáššedovdi 
mearreáigásaš doaimma vuođđudeapmi mearriduvvo vuođđudit 
máŋggagielatvuođaáššedovdi mearreáigásaš doaimma, de dan 
ohcanáigi lea áigodagas 17.2. – 3.3. dmu 12:00.  
 
Máŋggagielatvuođaáššedovdi mearreáigásaš doaimma 
ohcanalmmuhushámus: 
 
MÁŊGGAGIELATVUOĐAÁŠŠEDOVDI  
 
Ohcejoga gielda ohcá máŋggagielatvuođaáššedovdi mearreáigásaš 
bargogaskavuhtii áigodahkii 1.9.2022–31.12.2025. 
Máŋggagielatvuođaáššedovdi bargu lea máŋggabealat ja son lea 
guovddáš rollas ovddideamen sihke Ohcejoga gieldda sámegielat 
bálvalusaid ja Ohcejoga ođđa sámi giellaguovddáža, Giellagárddi, 
doaimma! 
 
Máŋggagielatvuođaáššedovdi ovddida ja ordne Giellagárddi 
doaimma ovttas gieldda hálddahusgottiiguin ja projeavttaiguin. 
Lassin máŋggagielatvuođaáššedovdi doarju gieldda 
hálddahusgottiid sámegielat bálvalusaid ovddideamis, sámegielat 
bargoveaga rekryteremis sihke ođđa bargiid oahpásmahttimis 
sámegillii ja kultuvrii sihke doaibmabirrasii.  
 
Máŋggagielatvuođaáššedovdi doaibmá gieldda áššedovdin ja 
skuvlejeaddjin gažaldagain, mat laktásit sámegillii, sámi giellaláhkii 
ja máŋggagielatvuhtii. Lassin máŋggagielatvuođaáššedovdi ordne 
sámegiela oahpahusa dahje sáhttá maid ieš oahpahit sámegiela 
gieldda bargiide. Bargui gullet maid oktasašbargu sierra 
doaibmiiguin sihke hoavddain sohppojuvvon eará barggut. 
 
Mii gáibidat ohccis heivvolaš allaskuvladutkosa sihke erenomáš 
buori sámegiela ja suomagiela njálmmálaš ja čálalaš máhtu. Barggu 
dikšun gáibida maid sámegiela dili ja geavatlaš ealáskahttinbarggu 
dovdamuša, iehčanas bargovuogi, oktasašbargo- ja 
fierpmádatdáidduid sihke gieldda bálvalusbuvttadusa ja hálddahusa 
dovdamuša. Sávvat ohccis maiddái rabasvuođa ja aktiivvalašvuođa 
sihke beroštumi ja čatnašumi bargui! 
 
Ollesáigásaš doaimma bálká lea xxx euro. Virgi devdojuvvo XX 
mánotbaji geahččalanáiggiin. Virgái válljejuvvon galgá čájehit ovdal 
virggi vuostáváldima XXX. 

Eallinfápmolávdegoddi § 15 17.02.2022 
 

Beavdegirjji dárkkisteaddjit: 

Doaimmat ohcamušat čuvvosiiguin kuntarekry.fi-bálvalusa (dása 
liŋka) bokte 3.3.2022 dmu 12.00 rádjai. 
 
Ohcejohka lea gielda, mii gudnejahttá sámi árbevieruid ja geahččá 
roahkkadit boahttevuhtii. Dat lea Suoma ja Eurohpa uniovnna alážis 
ja ássit leat sullii 1200. Gieldda golmma giliguovddážis buvttadit 
bálvalusaid sihke sáme- ja suomagillii, ja nana sámekultuvra ja 
eallinfámolaš sámegiella leatge gieldamet sierrasárgosat. Ohcejohka 
lea dovddus maid luondduealáhusainis, riikkaidgaskasaš 
ealáhusdoaimmastis sihke kultur- ja luondoturismabálvalusainis. 
 
Lassediehtu: 
Eeva-Maarit Aikio 
Ovddidan- ja ealáhushoavda, Ohcejoga gielda 
+358 400 151 294 
eeva-maarit.aikio@utsjoki.fi 
 
 
 
Evttohus: 
 
Máŋggagielatvuođaáššedovdi mearreáigásaš doaibma biddjojuvvo 
ohcanláhkai áigodahkii 17.2. – 3.3.2022 dmu 12:00 
ovdanbuktinteavstta ohcanalmmuhusa mielde. Ohcangulahus 
almmustahtto gieldda almmuhantávvalis, kuntarekrys, be-
bálvalusain, gieldda neahttasiidduin ja Inarilainen-aviissas (23.2). 
Lávdegoddi jearahallá gelbbolaš ohcciid lávdegotti čoahkkima 
oktavuođas ja vállje máŋggagielatvuođaáššedovdi.   
 
Mearrádus: 
 
Dohkkehuvvui evttohusa mielde. 

Eallinfápmolávdegoddi § 16 17.02.2022 
 

Beavdegirjji dárkkisteaddjit: 

Projeaktakoordináhtor ráhkadusnuppástusprojeavttaide 
 
13/01.01/2022 
 
Eallflg § 16 

Ealáhusdoaimmas leat álgimin máŋggat projeavttat oassin 
ráhkadusnuppástusollisvuođa. Dáidda projeavttaide leat várrejuvvon 
mearreruđat projeaktakoordináhtorii nu, ahte bargoáigi juohkása 
máŋgga projektii. Projeaktakoordináhtor doaibmá 
ráhkadusnuppástushoavdda bargopárran uKoordinaatio-projeavttas 
sihke eará projeavttaid projeaktahoavddaid doarjjan 
projeaktaplánaid mielde.  
 
Hálddahusnjuolggadusa 42 § mielde gielddaráđđehus ja lávdegottit 
mearridit iežaset vuloš virgeolbmuid ja bargiid válljemis ja 
eretcealkimis.  
 
Projeaktakoordináhtora báikki galggašii bidjat ohcamii nu jođánit go 
vejolaš, dasgo muhtun projeavttat leat álgimin 1.3.2022 rájes ja dál 
projeaktakoordináhtora bargooassi dain dárbbašuvvo 31.12.2023 
rádjai. Mearreáigásaš projeaktakoordináhtora ohcanalmmuhusas lea 
válmmaštallon čuovvovaš hámus: 
 
MEARREÁIGÁSAŠ PROJEAKTAKOORDINÁHTOR 
RÁHKADUSNUPPÁSTUSPROJEAVTTAIDE 1.4.2022 - 31.12.2023 
 
Ohcejoga gielddas lea jođus ráhkadusnuppástusproseassa. Deanu 
luossabivdoráddjehusat sihke korona váikkuhusat erenomážit 
riikkaidgaskasaš turismii ja rádjagávpái leat heajudan mearkkašahtti 
ollu fitnodagaid doaibmavejolašvuođaid guovllus. 
Ráhkadusnuppástusproseassa oaivilin lea doarjut erenomážit sierra 
ealáhusaid doaibmavejolašvuođaid ja ođđa fitnodatdoaimma 
šaddama guovllus, muhto maid gieldda olbmuid buresveadjima. 
Áiggedási lassediehtu ráhkadusnuppástusas ja dasa laktáseaddji 
projeavttain: www.utsjoki.fi/yrittajalle/arm 
 
Bálkáhat mearreáigásaš projeaktakoordináhtora doarjut 
ráhkadusnuppástusa koordinerema ja dasa laktáseaddji projeavttaid 
doaimma ja hálddašeami. Projeavttaide bálkáhuvvojit 
projeaktahoavddat, geaid doarjjan projeaktakoordináhtor bargá. 
Barggu sisdoallu čohkiida eanaš iešguđetlágan dilálašvuođaid ja 
doaibmabijuid plánemis ja geavatlaš ordnemiin sihke viiddis 
gulahallamis ja čanusjoavkogulahallamis projeaktaplánaid mielde. 
Lassin projeaktakoordináhtor lea mielde projeavttaid doaibmabijuid 
plánemis sihke projeaktahálddašeamis ja mávssihemiid 
válmmaštallamis.  
 
Don leat rabas ja aktiivvalaš ja dus leat návccat sihke iehčanas ja 
bargojoavkkuin bargamii ovttas sohppojuvvon mihttomeriid mielde. 
Doaibmabijuid plánen ja organiseren sihke gulahallama plánen leat 

Eallinfápmolávdegoddi § 16 17.02.2022 
 

Beavdegirjji dárkkisteaddjit: 

dutnje oahpes ja mielamielbarggut. Movttáskat maid ođđa 
hástalusain ja ođđa áššiid oahppamis. Leat dárki ja systemáhtalaš. 
Dus lea buorre deattugierdannákca, hálddašat bures hoahpu, mii 
gaskkohagaid lea, ja dan ahte bargogovva čohkiida máŋggain sierra 
bargguin.  
 
Barggu buorre dikšun eaktuda 
- heivvolaš allaskuvladutkosa 
- erenomáš buori čálalaš ja njálmmálaš suomagiela máhtu  
- erenomáš buori čálalaš ja njálmmálaš eaŋgalsgiela máhtu  
- bargohárjánumi EU-projeavttain 
- buriid gulahallandáidduid (ee. dieđáhusat, neahttasiidduid 
bajásdoallan, sosiálalaš media, fierpmádatgulahallan) 
 
Erenomáš nanusvuohtan lea sámegiela máhttu. Ohcejoga gielda 
máksá sámi giellalasi 100-150 euro/mánotbadji.  
 
Bargočuokkis lea Ohcejogas. Bargui gullet vejolaččat eahket- ja 
vahkkoloahppabarggut. Bargu lea mearreáigásaš 1.4.2022 - 
31.12.2023. Barggus lea 3 mánotbaji geahččalanáigi. Bálká lea 3000 
euro mánotbajis. Ohcamušaid čuvvosiiguin galgá doaimmahit 
3.3.2022 dmu 12 rádjai: www.kuntarekry.fi työpaikka xxxxxx. 
 
Lassediehtu: 
Ovddidan- ja ealáhushoavda  
Eeva-Maarit Aikio  
eeva-maarit.aikio@utsjoki.fi 
0400 151294 
http://www.utsjoki.fi 
 
 
Evttohus: 
 
Mearreáigásaš projeaktakoordináhtora bargu biddjojuvvo ohcamii 
áigodahkii 17.2. – 3.3.2022 dmu 12:00 ovdanbuktinteavstta 
ohcanalmmuhusa mielde. Ohcangulahus almmustahtto gieldda 
almmuhantávvalis, kuntarekrys, be-bálvalusain, gieldda 
neahttasiidduin ja Inarilainen-aviissas (23.2).  
 
Lávdegoddi delegere válljenmearrádusa dahkama ovddidan- ja 
ealáhushovdii.  
 
Mearrádus: 
 
Mearreáigásaš projeaktakoordináhtora bargu biddjojuvvo 
ohcanláhkai áigodahkii 17.2. – 3.3.2022 dmu 12:00 
ovdanbuktinteavstta ohcanalmmuhusa mielde. Ohcangulahus 
almmustahtto gieldda almmuhantávvalis, kuntarekrys, be-
bálvalusain, gieldda neahttasiidduin ja Inarilainen-aviissas (23.2).  

Eallinfápmolávdegoddi § 16 17.02.2022 
 

Beavdegirjji dárkkisteaddjit: 

Lávdegoddi dahká válljenmearrádusa.  

Eallinfápmolávdegoddi § 17 17.02.2022 
 

Beavdegirjji dárkkisteaddjit: 

Lahtuid ja várrelahtuid nammadeapmi ráhkadusnuppástusollisvuhtii laktáseaddji projeavttaid 
stivrenjoavkkuide 
 
81/00.01.05/2021 
 
Eallflg § 17                                  

Ráhkadusnuppástusollisvuhtii laktáseaddji projeavttaide ásahuvvojit 
stivrenjoavkkut. Stivrenjoavkkuid bargun lea čuovvut projeavttaid 
ollašuvvama projeaktaplána ja ruhtadanmearrádusa mielde sihke nu 
hálidettiin doaibmat áššedovdijoavkun projeaktabarggu jođiheamis. 
Projeavttat leat eallinfápmolávdegotti vuolde, danin livččii dehálaš 
oažžut projeavttaide ovddasteaddjiid lávdegottis.  
 
 
Evttohus: 
 
Lávdegoddi vállje lahtu ja várrelahtu čuovvovaš projeavttaide: 
− uYritys – Ohcejoga eallinfámolaš fitnodagat ja bargoveahka 
− Čielggadus Deatnoleagi sihkkelastinturismma ovddideami várás 
− Ohcejoga ráhkadusnuppástusa koordineren – uKoordinointi 
 
Mearrádus: 
 

 Lávdegoddi válljii uYritys -projeavtta lahttun Petteri Valle ja 
várrelahttun Sebastian Rasmus, sihke uKoordinointi -projeavtta 
lahttun Raimo Hekkanen ja várrelahttun Anni-Sofia Niittyvuopio. 

Eallinfápmolávdegoddi § 18 17.02.2022 
 

Beavdegirjji dárkkisteaddjit: 

Áššit diehtun 
 
Eallflg § 18 

BOAHTÁN: 
- Gielddaráđđehus 17.01.2022, §9 Doaibmaorgánaid mearrádusat 
 
Evttohus: 
 
Almmuhanáššit dolvojuvvojit lávdegoddái diehtun. 
 
Mearrádus: 
 
Almmuhanáššit dolvojuvvojedje lávdegoddái diehtun. 

Eallinfápmolávdegoddi § 19 17.02.2022 
 

Beavdegirjji dárkkisteaddjit: 

Eará áššit 
 
Eallflg § 19  

Mearrádus: 
 
Eai eará áššit. 

Eallinfápmolávdegoddi § 20 17.02.2022 
 

Beavdegirjji dárkkisteaddjit: 

Ráhkadusnuppástusprojeavttaid projeaktabargiid rekryterenmeannudeapmi  
 
81/00.01.05/2021 
 
Eallflg § 20  

Ráhkadusnuppástusoppalašvuhtii leat rahpaseamen moanat 
projeaktabargoveaga mearreáigásaš barggut. Rekryteremiid 
galggašii dahkat jođánit projeavttaid ollašuhttináiggiid geažil.  
 
 
Evttohus: 
 
Ovddidan- ja ealáhushoavda dahje su sadjásaš válmmaštallá 
ohcanalmmuhusaid ja álggaha rekryteremiid projeaktaplánaid mielde 
sihke vállje ohcciid jearahallamii. Lávdegoddi jearahallá ohcciid 
sihke vállje bargiid. 
 
Mearrádus: 
 
Dohkkehuvvui evttohusa mielde. 
 
Ságadoalli loahpahii čoahkkima dmu 16:45. 

  
 



Ohcejoga gielda Beavdegirji 2/2022 18 
 

Beavdegirjji dárkkisteaddjit: 

Nuppástusohcangildosat 
Gildosiid 
vuđđosat 

Čuovvovaš mearrádusain ii oaččo dahkat gieldalága 136 § mielde vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 10,11,12,13,15,16,18,19 
  
  
 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de 

čuovvovaš mearrádusaide ii oaččo ohcat nuppástusa váidimiin: 
 Paragráfat 
 14,17 
  
  
 Hálddahusgearregastinlága (HallintolainkäyttöL) 5 § / eará láhkaásahusa mielde čuovvovaš 

mearrádusaide ii oaččo ohcat nuppástusa váidimiin. 
 Paragráfat ja váidingildosiid vuđđosat 
  
  
Vuigengáibádusrávvagat 
Vuigen- 
gáibádus-
virge- 

Čuovvovaš mearrádusaide duhtameahttun sáhttá dahkat čálalaš vuigengáibádusa. 
Virgeoapmahaš, masa vuigengáibádus dahkkojuvvo, čujuhus ja poastačujuhus: 

oapmahaš ja 
váidináigi 

Ohcejoga eallinfápmolávdegoddi 
PL 41 
99981 Ohcejohka 

 Paragráfat 
 14,17 
  
  
 Vuigengáibádusa galgá dahkat 14 beaivve geažes mearrádusa diehtunoažžumis. 

Vuigengáibádusáiggi rehkenasttedettiin diehtunoažžunbeaivi ii váldojuvvo lohkui. Gieldda lahttu 
gehččojuvvo ožžon mearrádusas dieđu čieža beaivve geažes das, go beavdegirji lea biddjon 
oaidnin láhkai almmolaš diehtofierpmádahkii. 

Vuigen-
gáibádusa 
sisdoallu 

Vuigengáibádusas galgá boahtit ovdan gáibádus oktan vuođustusaiguin ja dahkki galgá dan čállit 
vuollái. 

Váiddačujuhus 
Váidda-
virge-
oapmahaš ja 
váidináigi 

Čuovvovaš mearrádusaide sáhttá ohcat nuppástusa čálalaš váidagiin. Vuigengáibádusa geažil 
addojuvvon mearrádussii oažžu ohcat nuppástusa gieldaváidagiin dušše dat, gii lea dahkan 
vuigengáibádusa. Jos mearrádus lea vuigengáibádusa geažil rievdan, oažžu mearrádussii ohcat 
nuppástusa gieldaváidagiin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  
 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusa diehtunoažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 
 Laktojuvvo beavdegirjái 

Beavdegirjji dárkkisteaddjit: 

 
Váiddagirji Váiddagirjjis galgá almmuhit  

 - váidi namma, ámmát, ássangielda ja poastačujuhus 
 - mearrádus, masa ohcá nuppástusa 
 - main osiin mearrádusas váidá ja nuppástus, man dasa gáibida dahkat 
 - nuppástusgáibádusa ákkat 
 
Váiddagirjji galgá váidi dahje váiddagirjji eará ráhkadeaddji vuolláičállit. Jos dušše ráhkadeaddji lea 
vuolláičállán váiddagirjji, de das galgá máinnašit maiddái ráhkadeaddji namma, poastačujuhus, 
ruovttugielda ja telefonnummir. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin 
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa áiggis, man rájes váidináigi galgá lohkkojuvvot.  

Váidda-
áššegirjjiid 
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 
váidináiggi maŋimuš beaivi lea bassebeaivi, iehčanasvuođabeaivi, válborbeaivi, juovla- dahje 
jonssotruohtta dahje árgalávvardat, de oažžu váiddaáššegirjjiid doaimmahit váiddavirgeoapmahažžii 
vuosttas árgabeaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 
dahje áirasa mielde. Postii váiddaáššegirjjiid berre guođđit nu árrat, ahte dat gerget boahtit 
mearrebáikái ovdal go váidináigi nohká. 

  
 Váiddaáššegirjjiid sáhttá doaimmahit maiddá: namma, čujuhus, poastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus  Paragráfat 
Lasse- 
dieđut 

 

  
  
  
  
 Dárkilis vuigengáibádusráva/váiddačujuhus laktojuvvo beavdegirjeváldosii. 
1) Jos doaimmahuvvojit eará sadjái go váiddavirgeoapmahažžii.  Laktojuvvo beavdegirjái 

 


